
 

E aualofa ai  

 

Noumea Simi  

 

 

 

 

Ua goto le la pula ve’ave’a 

i tualagi lanu moli 

o loo atagia ai ave malamalama 

i le fesoota’iga o le lagi ma le moana 

Ua na o ata lafoia femoumoua’i 

o le tau to manava o le la goto 

o loo faatalitali e molimauina 

le matala o le fatu o le eleele 

e talisapaia toega  

o lou soifuaga aumaia. 

 

Ua tuua na o a’u 

Ua oge loimata e faasusu ai le faanoanoa 

ua pale i fugalaau pa’u 

e faamanatu ai mafaufauga 

e olaola pea 

i le totogo mai o lau fou 

pe a toulu lau mamago 

ma fotu mai le ola fou 

i fatu pala.  

Auā e pei i latou o oe 

o le faapogai o lo’u tupuaga 

Ma e faapei foi o fatu laau  

ia avea lo’u tagata matua 

ma faamanatuga o lou soifuaga.  


